
Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
An tAcht Oideachais (1998) Alt 9: Feidhmeanna scoile...
(j) chun a chinntiú go ndéanfar riachtanais an phearsanra atá ag gabháil d'fheidhmeanna bainistíochta agus riachtanais forbartha na foirne i gcoitinne sa scoil a shainaithint agus go ndéanfar soláthar faoina gcomhair,
An tAcht Oideachais (1998) Alt 23
(c) freagrach, mar aon leis an mbord, le tuismitheoirí na mac léinn agus leis na múinteoirí, as timpeallacht scoile a chruthú a thacaíonn leis an bhfoghlaim i measc na mac léinn agus a chuireann forbairt ghairmiúil na múinteoirí chun cinn, 
Imlitir 0033/2007 (Bunscoileanna) An scéim um Aisíoc Táillí Múinteoirí
Is é aidhm na scéime um Aisíoc Táillí Múinteoirí na airgead a chur ar fáil chun íoc as costas cúrsa agus táillí scrúdaithe a thabhaíonn múinteoirí Bunscoile agus Iarbhunscoile nuair a éiríonn leo cúrsaí forbartha inghairme ceadaithe ag an Roinn agus ag údaráis na scoile a thabhairt chun críche go rathúil. Féadfar fiosrúcháin  a dhéanamh le: An Riarthóir, An Scéim um Aisíoc Táillí Múinteoirí, Coláiste Phádraig, Institiúid Oideachais Marino,Ascaill Uí Ghríofa, BÁC 9. Guthán: (01) 8535102  Facs: (01) 8535114 Ríomhphost: madge.bulger@mie.ie
Dar linn, cad a chiallaíonn ‘forbairt’ i gcomhthéacs na scoile seo?F’dáilead 
(a) Cé hiad na daoine a bhfuiltear ag smaoineamh ar dheiseanna forbartha a chur ar fáil dóibh? 
· Foireann teagaisc?
· Sealbhóirí post freagrachta?
· Cúntóirí riachtanas speisialta?
· Foireann thacaíochta?
· Baill an Bhoird Bhainistíochta?
· Cumann na dTuismitheoirí?
(b) Cad iad na cineálacha forbartha foirne a bhfuiltear ag smaoineamh orthu? m.sh.
· Ceardlanna/seimineáir don fhoireann go léir ar shaincheisteanna a bhaineann leis an scoil go léir?
· Baill foirne ag freastal ar chúrsaí a bhaineann le riachtanais aitheanta na scoile
· Sainchúrsaí a bhaineann leis na róil áirithe atá ann laistigh den fhoireann (m.sh. múinteoirí acmhainne, cúrsaí bainistíochta do bhaill foirne le róil cheannaireachta...)
· Forbairt ghairmiúil phearsanta do bhaill foirne aonair (m.sh. cúrsaí iarchéime)
· Meascán de na roghanna sin?
· Deiseanna forbairt a dhéanamh laistigh de chomhthéacs na scoile – m.sh. meantóireacht, teagasc roinnte, dáileadh ranga, ...
· Eile?
(c) Conas is féidir leis an mBord Bainistíochta/leis an bPríomhoide tacaíocht a thabhairt d’fhorbairt foirne/forbairt foirne a chothú? An féidir leo...
· cúnamh airgid a sholáthar chun íoc as na costais a bhaineann le fiacha, taisteal, cothú...?
· íoc as múinteoir ionadaíochta chun cur ar chumas baill foirne freastal ar chúrsaí, scrúduithe a dhéanamh, staidéar a dhéanamh...?  
· na rudaí atá bainte amach ag na baill foirne a bhfuil cúrsaí tugtha chun críche go rathúil acu a aithint/a chéiliúradh...?
· úsáid a bhaint as taithí na mball foirne atá tar éis cur lena bhforbairt ghairmiúil...?
· eolas a scaipeadh faoi chúrsaí atá ar fáil, sparánachtaí, deiseanna post a roinnt...
· Eile?
(d) B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Riachtanais Scoile a Aithint
· Má táthar chun an tacaíocht a dhíriú ar riachtanais scoile/dalta conas a aithneofar na riachtanais sin? - tosaíochtaí a eascraíonn as athbhreithniú na scoile, moltaí ón gCigireacht, ón bhfoireann, ón bpríomhoide, ó Chumann na dTuismitheoirí nó ón mBord Bainistíochta féin...
· An smaoineodh an bord ar liosta de na saincheisteanna/topaicí a bhaineann le tosaíochtaí aitheanta na scoile a chur le chéile, agus baill foirne a mholadh forbairt ghairmiúil a dhéanamh a bhaineann leis na réimsí sin? M.sh. riachtanais speisialta, pleanáil forbartha scoile, forbairt curaclaim, reachtaíocht, ceannaireacht agus bainistíocht, ...
· Buiséad
· An gcuirfidh an Bord Bainistíochta buiséad ar leith i leataobh gach bliain d’fhorbairt na foirne? 
· An mbeidh sé ag brath ar airgid a bheith ar fáil ó bhliain go bliain?
· Cé na foinsí a úsáidfear chun an buiséad a mhaoiniú? 
· An mbeidh catagóirí costais aitheanta mar thosaíochtaí? m.sh. ranníocaíochtaí chun cabhrú le híoc as táillí ach ní chun cabhrú le costais taistil/chothaithe, tacaíocht airgid ar fáil ach amháin do na cúrsaí nach mbaineann faoiseamh cánach nó liúntais leo... 
· An bhfuil deontais ar fáil ón ROE a d’fhéadfaí iad a úsáid sa chomhthéacs seo? Cad iad na rialacha a bhíonn i bhfeidhm ar úsáid an airgid sin...?
· Freagairt do níos mó ná iarratas amháin i mbliain amháin
· Má tá ar an mbord rogha a dhéanamh, cé mhéad duine a thabharfar tacaíocht dóibh in aon bhliain amháin? 
· Cé na critéir a úsáidfear chun iad a roghnú? m.sh. Freagraíonn an cúrsa do riachtanais aitheanta daltaí/na scoile, ní bhfuair an t-iarrthóir tacaíocht ábhartha go dtí seo, fad seirbhíse sa scoil, eile... 
· An bhfuil sé riachtanach smaoineamh ar an tionchar a bheidh aige sin ar ghnáthfheidhmiú na scoile? m.sh. roinnt múinteoirí as láthair ag an am céanna, múinteoirí ionadaíocha cuí ar fáil, eile...
· Cé a bheidh i dteideal iarratas a dhéanamh ar thacaíocht shonrach agus an mbeidh tosaíocht ag catagóir amháin thar chatagóir eile? Príomhoide, Múinteoirí ranga, múinteoirí tacaíochta foghlama, múinteoirí acmhainne, sealbhóirí post freagrachta, cúntóirí riachtanas speisialta, foireann thánaisteach/thacaíochta, baill an choiste tuismitheoirí, baill an bhoird bhainistíochta...?
· Foghlaim a scaipeadh i measc daoine eile
· Conas a scaipfidh na daoine a d’fhreastail ar imeachtaí forbartha an méid a d’fhoghlaim siad i measc bhaill eile an phobail scoile?m.sh. taispeántais do chomhghleacaithe, tuairiscí/cabhair ag cruinnithe foirne, do bhaill an bhoird, do chumann na dtuismitheoirí, eile...
· Iarratais agus cuntasaíocht
· An mbeidh nós imeachta iarratais i gceist? Conas a chuirfear gach aon duine ar an eolas faoi? Litir iarratais, cur síos ar an gcúrsa atá á mholadh agus an bhaint a bheadh aige leis an scoil, dáta iarratais, eile...
· Conas a thabharfaidh na daoine a fhaigheann an t-airgead cuntas ar an tslí ar ar caitheadh é?  Ráiteas gairid a thabhairt isteach, an mbeidh gá aon admhálacha a thabhairt isteach, eile? An mbeidh maoiniú ag brath ar thinreamh/thabhairt chun críche rathúil an chúrsa/an chláir staidéir?

